
11. Kap.
Girje







11. Kapittal.




1 Mutto ossko læ bisovašvuotta dam sist, mi doivvujuvvu, ja nanna dorvvo dam ala, mi i oidnu.

2 Dam boft oǯǯu vanhemak damditti buorre duođaštusaid.

3 Osko boft mi arvedæp, atte mailbme rakaduvvum læ Ibmel sane boft, atte dat, mi oidnujuvvu, dast boattam læ, mi i oidnu.

4 Osko boft oafferuššai Abel Ibmeli buoreb oaffer, go Kain, ja dam boft oaǯoi son dam duođaštusa, atte vanhurskes læi, go Ibmel su addaldaǥaid dokkiti; ja dam boft son ain sardno, josjoge jabmam læ.

5 Osko boft valddujuvui Enok, amas jabmem oaidnet, ja i son gavdnujuvvum, go Ibmel su valddam læi; dastgo auddal go valddujuvui, de sust duođaštusa læi, atte Ibmeli son dokkalaš læi.

6 Mutto oskotaǥa dat vægjemættos læ sunji dokkit; dastgo gutte Ibmel ouddi boatta, jakket færtte, atte son læ, ja atte son sigjidi balka adda, guđek su occek.

7 Osko boft dat læi, atte Noah, Ibmelest ravvijuvvum dam birra, mi i vela oaidnemest læm, Ibmelest balai, ja arka rakadi dalos besstujubmen; dam boft mailme son dubmi, ja šaddai osko vanhurskesvuođa arbbijægjen.

8 Osko boft læi Abraham gullolaš, go goččujuvui, dam ædnami mannat, maid arbbit galgai; ja son vulgi, josjoge dieđekættai læi, gosa manai.

9 Osko boft loppadusa ædnamest son oroi, nuftgo veris (ædnamest), paulunai sist assame Isakin

